
Melding fra Kongen til Stortinget

om Noregs rikes tilstand og styring i tida etter siste melding

Vi HARALD, Noregs Konge
stadfester:

I samsvar med Grunnlova gjev Kongen denne
meldinga til Stortinget om Noregs tilstand og styr-
ing i tida etter siste melding.

Ein samla verdsopinion har fordemt dei grufulle
terrorangrepa mot USA. USA har fatt massiv og ein-
tydig stette. Tryggingsradet i FN har heilt klart
slatt fast at USA har rett til individuelt og kollektivt
sjglvforsvar. NATO ser pa angrepet mot USA som
eit angrep mot alle allierte, dersom det blir klarlagt
at angrepet kom utanfra. Regjeringa stiller seg fullt
og heilt bak vedtaka i FN og NATO.

Noreg stgttar aktivt opp om arbeidet med a byg-
gje ein brei internasjonal koalisjon mot terrorisme.
Denne kampen kan berre vinnast gjennom eit
breitt sett av verkemiddel. Najonalt har Regjeringa
teke dei steg som er ngdvendige for & verne norske
borgarar og sikre norsk territorium.

Regjeringa ser det som ei viktig oppgave for
norsk utanrikspolitikk & medverke til at globaliser-
inga far eit innhald og blir styrt slik at verdssamfun-
net blir betre organisert og meir rettferdig. Regje-
ringa har sett i gang ei utgreiing av verknadene av
globaliseringa og moglege tiltak for & motverke ne-
gative verknader av internasjonale marknads-
krefter.

Noreg har vore ein padrivar for a verkeleggjere
dei mala som er nedfelte i FNs tusenarserkleering
der kampen mot fattigdom er ein leietrad. Noreg
har aktivt stgtta reformarbeidet til Generalsekre-
teeren.

Noregs toarsperiode i Tryggingsradet i FN fra
januar 2001 gjev oss eit einestaande hgve til & spele
ei framskoten rolle i internasjonal politikk. Regjer-
inga har derfor gjeve dette arbeidet sveert hgg prio-
ritet. Fra norsk side er det seerleg lagt vekt pa a
styrkje FNs evne til & farebyggje og lgyse dei man-
ge og vanskelege konfliktane som verdssamfunnet
i dag star overfor.

EdS-avtala er framleis ankerfestet i Noregs for-
hold til Den europeiske unionen, samtidig som vi
har teke del i dei nye samarbeidsprosessane innan-
for EU. Vi har ogsa teke medansvar for utviklinga i
Europa.

Regjeringa stottar den planlagde utvidinga av
EU, og det er vedteke ein handlingsplan for a hjel-
pe sekjarlanda med a fgrebu seg pa EU- og E@S-
medlemskap.

Noreg har aktivt medverka til a tilpasse NATO-
alliansen til endra tryggingspolitiske rammevilkar.
Kampen mot internasjonal terrorisme er ein viktig
del av oppgavene til NATO. Regjeringa stettar ut-
viklinga av ein eigen europeisk forsvars- og trygg-
ingspolitisk identitet gjennom ESDP-samarbeidet.
Regjeringa ser dette som eit bidrag til & styrkje
NATO og & oppna ei meir balansert fordeling av
byrder og oppgaver mellom USA og Europa. Det er



opna for ei konstruktiv utvikling i forholdet mellom
NATO og Russland.

Noreg har saman med allierte og partnarland
arbeidd for for a tryggje stabiliteten og ei demokra-
tisk utvikling pa Balkan. Noreg overtok i april i ar
kommandoen over KFOR-styrken fra NATO i Ko-
sovo for ein periode pa seks manader.

Regjeringa har teke aktivt del i Verdshandelsor-
ganisasjonen (WTO) for & styrkje det internasjo-
nale handelssystemet og sikre rettferdige interna-
sjonale konkurransevilkar. Regjeringa har vore
med i dei forhandlingane om landbruk og tenester
som har pagatt, og har arbeidd for & leggje grunn-
laget for ei ny, brei forhandlingsrunde i WTO, som
seerleg kan ta vare pa interessene til utviklingslan-
da og dei sma landa.

Regjeringa har gjeve utviklingssamarbeidet hgg
prioritet. Bistandsbudsjettet er auka med 1,5 mil-
liardar kroner fra 2000 til 2001.

Regjeringa har lagt fram for Stortinget nye ret-
ningslinjer for den gkonomiske politikken. Regjer-
inga legg opp til ein jamn og forsvarleg bruk av olje-
inntektene i ara framover i norsk gkonomi, om lag i
takt med realavkastninga som ein reknar med Pe-
troleumsfondet vil fa. Samtidig vart det fastsett nye
retningslinjer for pengepolitikken.

Noregs Bank har halde styringsrenta uendra pa
7,0 pst. sidan september i fjor. Kroneverdien har
styrka seg noko malt mot valutaene til handelspart-
narane vare.

Det er god og stabil utvikling pa arbeidsmark-
naden. Sysselsettinga har aldri vore lagare enn no.
Talet pa arbeidsledige var i august nede pa 2,5 pst.
sesongjustert.

I langtidsprogrammet til Regjeringa for 2002—
2005, som vart lagt fram i mars i ar, vart det peikt pa
at arbeidskraft er den viktigaste ressursen landet
har, og at det er ei hovudutfordring framover & leg-
gje tilhgva best mogleg til rette for at flest mogleg
far utnytta arbeidsevna si.

Verdien av olje- og gasseksporten auka i fjor
med 93 pst. i hgve til aret fgr. Hovudgrunnen til
denne auken er hggare oljepris.

Stortinget vedtok i desember 2000 at det skulle

innfgrast generell meirverdiavgiftsplikt pd omset-
ning av tenester fra 1. juli 2001. Det inneber at alle
tenester til liks med varer no er avgiftspliktige, med
mindre det er gjort unntak i meirverdiavgiftslova.
Det er gjort fleire unntak i lova. Finansdepartemen-
tet har fastsett fleire forskrifter som regulerer des-
se unntaka neerare.

Programmet for fornying av offentleg sektor
har statt sentralt i arbeidet til Regjeringa.

Stortinget har i hovudsak slutta seg til framleg-
get fra Regjeringa om omlegging av Forsvaret i pe-
rioden 2002-2005.

Justisdepartementet og justissektoren gjennom-
gar for tida store omorganiseringar. Da stortings-
meldinga om fgrsteinstansdomstolane i framtida
vart behandla, vart det vedteke & redusere talet pa
domstolar i farste instans fra 92 til 66. Gjennom lov-
framlegg er det vedteke & opprette ein eigen dom-
stolsadministrasjon i Trondheim. Som ei fglje av be-
handlinga av stortingsmeldinga om politireforma er
det vedteke at talet pa politidistrikt skal reduserast
fra 54 til 27.

Regjeringa har lagt fram ei stortingsmelding
om ei kvalitetsreform av hggare utdanning. Det
vart gjort framlegg om eit nytt finansieringssystem,
styrkt leiing ved institusjonane, ny gradsstruktur
og starre fullmakter til universiteta og hggskolane
som verkemiddel for at studentane skal lykkast i
studiane sine. Regjeringa har og foreslatt eit kraftig
lgft i studiefinansieringa.

Stortinget har vedteke lov om helsefgretak som
gjev lovgrunnlag for statleg eigarskap til dei offent-
lege verksemdene i spesialisthelsetenesta.

Fem regionale helsefgretak, som er dei berande
einingane i sjukehusreforma, er oppretta.

Regjeringa har fremja ei stortingsmelding om ei
betre fordeling av oppgaver mellom kommune, fyl-
ke og stat.

Den relle veksten i inntektene i kommunesekto-
ren i ar 2001 blir rekna til 2 pst. eller om lag 4,5 mil-
liardar kroner. Kommunesektoren har fatt sterre
inntekter dei siste ara. Aktivitetsveksten har vore
searleg sterk innanfor helse- og eldreomsorg.

Regjeringa har fglgd opp eldreplanen og samti-



dig fatt auka rammene for nye sjukeheimsplassar
0g omsorgsbustader.

Fastlegeordninga vart innfgrt 1. juni 2001.

Regjeringa la i juni fram ei stortingsmelding om
norsk klimapolitikk. Meldinga inneheld framlegg
til verkemiddel og tiltak for korleis Noreg skal opp-
fylle forpliktingane sine under Klimakonvensjonen
og Kyoto-protokollen.

Regjeringa auka statstilskottet til barnehager i
budsjettet for 2001 og auka det ytterlegare i Revi-
dert nasjonalbudsjett. Det har alt fart til vesentleg
lagare foreldrebetaling i ei rekkje kommunar.

«Den kulturelle skolesekken» vart starta opp i
2001. Malet med tiltaket er at pa sikt skal alle skole-
barn i grunnskolen mgte levande musikk, teater og
andre kulturytringar — og oppleve mgte med fortid
og notid i lokalsamfunnet.

*khkkkkikikikk

Som leiar for komiteen for sanksjonar mot Irak i
Tryggingsradet har Noreg gjort ein stor innsats for
a fa oppslutning om tiltak som kan betre den huma-
niteere situasjonen i lrak samtidig som kontrollen
for & hindre at Irak far massegydeleggingsvapen
blir halden oppe og effektivisert.

I utviklingssamarbeidet er kampen mot fattig-
dom styrkt mellom anna gjennom ein eigen hand-
lingsplan. Innsatsen som er retta mot barn, er trap-
pa opp. Regjeringa har aktivt medverka til den
framgangen som er gjord internasjonalt for at meir
av bistanden blir gjeven utan binding.

Regjeringa legg framleis stor vekt pa helse og
utdanning i bistandsarbeidet. Samtidig er innsatsen
mot hiv/aids trappa kraftig opp. Mobiliseringa som
Regjeringa har statt for pa dette omradet, bl.a. gjen-
nom det nyoppretta Forum for aids og utvikling,
har fatt brei statte internasjonalt. Regjeringa deltok
aktivt i farebuingane og gjennomfaringa av FN-kon-
feransen om aids i juni 2001.

Noreg har gjeve det internasjonale arbeidet for
a fa kontroll over den ulovlege spreiinga av handva-
pen og destruksjon av overskottslager hag priori-

tet. FN-konferansen om handvapen var eit steg i
rett retning, sjelv om ein ikkje kom sa langt som
Regjeringa gnskte.

Regjeringa har gjeve arbeidet med a fremje
menneskerettar og demokrati hgg prioritet. Den
humaniteere innsatsen i Afrika og Midtausten er
fart vidare pa hggt niva.

Regjeringa legg stor vekt pa a vidareutvikle dei
gode transatlantiske sambanda vare. Det er viktig a
sja tilhgvet til Europa og Nord-Amerika i saman-
heng. Regjeringa har sett i verk arbeidet med ein
eigen USA-strategi.

Samarbeidet med Russland er breitt og godt
med jamnlege kontaktar pa politisk niva. Som na-
boar i nord har Noreg og Russland fart vidare sam-
arbeidet om forvaltning av fiskeressursane i
Barentshavet. Andre viktige samarbeidsomrade er
atomtryggleik, miljg, helse og utdanning.

Regjeringa har halde fram engasjementet i
Organisasjonen for tryggleik og samarbeid i Euro-
pa (OSSE) og har lagt vekt pa & vidarefere innsat-
sen for & fremje fred, tryggleik og demokrati pa Bal-
kan. Den EU-leidde Stabilitetspakta for Sgraust-Eu-
ropa utgjer framleis ei viktig ramme for den norske
innsatsen pa Balkan.

Regjeringa har fgrt vidare den sentrale rolla
Noreg har i fredsarbeidet i Midtausten og har ar-
beidd aktivt for & fa stansa valdshandlingane. Regje-
ringa har hatt ein naer dialog med bade israelske og
palestinske leiarar. Ved & delta i den sakalla Mit-
chell-komiteen har Noreg arbeidd for a fa Israel og
palestinske styresmakter tilbake til forhandlings-
bordet. Noreg har stgtta fredsarbeidet ogsa pa det
gkonomiske planet, dels gjennom bistand til opp-
bygginga av Det palestinske omradet og dels som
leiar for det internasjonale gjevarlandsarbeidet
(AHLC).

Arbeidet med a synleggjere norske holdningar
0g synspunkt gjennom presse-, informasjons- og
kulturtiltak har hatt hegg prioritet. Regjeringa har
utarbeidd ein handlingsplan for satsing pa kulturtil-
tak som del av utanrikspolitikken for perioden
2001-2005.

Driftsbalansen overfor utlandet viste eit over-



skott pa 126 milliardar kroner dei farste seks mana-
dene i ar, mot 93 milliardar kroner pa same tid i
fjor. Noregs nettofordringar overfor utlandet auka
med 80 milliardar kroner fra januar til juni og vart
ved utgangen av 1. halvar rekna til 418 milliardar
kroner.

Eksport og import av tradisjonelle varer steig
kvar for seg med 9,5 og 9,2 pst. dei farste seks ma-
nadene i ar samanlikna med den same perioden i
fijor. Handelsbalansen overfor utlandet for Fast-
lands-Noreg viste dermed eit underskott pa 32 mil-
liardar kroner i farste halvar i ar, mot 30 milliardar
kroner ferste halvar i fijor. Overskottet pa handels-
balansen overfor utlandet steig dermed fra 91 milli-
ardar til 118 milliardar kroner i ferste halvar i ar.

Verdien av olje- og gasseksporten var i fjor pa
306,6 milliardar kroner. Det er ein auke pa 93 pst. i
forhold til ret fagr, og skuldast ferst og fremst hg-
gare oljepris. | fjor var eksportprisen per fat raolje i
gjennomsnitt 251 kroner mot 141 kroner aret for.
Dei farste seks manadene i ar var eksportprisen pa
raolje 240 kroner per fat i gjennomsnitt. Det er
4,8 pst. hggare enn i den same perioden i fjor.

Eksporten av fisk og fiskevarer er framleis i
vekst. 1 2000 utgjorde eksportverdien 31,4 milliar-
dar kroner, og av dette kom 13,2 milliardar kroner
fra havbruksnaeringa.

Ved utgangen av 2000 var verdien av Statens pe-
troleumsfond 386 milliardar kroner. Regjeringa
oppretta i januar i ar Miljgfondet. Miljgfondet er ein
del av Petroleumsfondet, og blir berre investert i
bedrifter som tilfredsstiller visse miljgkrav.

Noreg overtok i juni i ar formannskapen i FNs
Stand-By Forces High Readiness Brigade (SHIR-
BRIG) for ein periode pa tolv manader. SHIRBRIG
skal ta hand om fredsbevarande oppgaver ved raskt
a setje inn styrkar i eit konfliktomrade inntil FN
sjglv kan fa pa plass ein fredsbevarande styrke.

Lov av 20. mars 1998 nr. 10 om fgrebyggjande
tryggleiksteneste tok til & gjelde 1. juli 2001.

Regjeringa har gjennom konkrete prosjekt i tre-
partssamarbeidet mellom forsvarsdepartementa i
Russland, USA og Noreg (Arctic Military Environ-
mental Co-operation, AMEC) vidarefgrt engasje-

mentet sitt i arbeidet med & mgte militeere miljgut-
fordringar i nordomrada.

Regjeringa har halde fram med a vidareutvikle
rammevilkara pa utanlandske marknader gjennom
arbeidet i EFTA med tredjelandsavtaler.

Den 25. mars i ar gjekk Noreg, saman med dei
andre nordiske landa, inn i det operative Schengen-
samarbeidet. For & kunne ta del i kampen mot orga-
nisert kriminalitet og illegal innvandring i Europa
har Noreg har ogsa gatt med i det grenseoverskrid-
ande politisamarbeidet i Schengen-samarbeidet.

Regjeringa har lagt stor vekt pa dei nasjonale,
regionale og globale fgrebuingane til toppmatet om
berekraftig utvikling i Johannesburg neste ar.

Noreg skreiv den 23. mai 2001 under pa ei inter-
nasjonal avtale, Stockholmsavtala, om forbod mot
produksjon, bruk og handel med nokre av dei ver-
ste miljggiftene vi kjenner.

Noreg ratifiserte i mai 2001 Cartagena-protokol-
len om levande genmodifiserte organismar som eit
av dei aller fgrste landa.

Konsumprisindeksen auka med 2,7 pst. fra au-
gust 2000 til august 2001. Den gjennomsnittlege
veksten i konsumprisindeksen dei atte fgrste mana-
dene i ar var 3,5 pst. samanlikna med same perio-
den i fjor.

Produksjonen av olje, gass og vatgass var i fjor
243,6 millionar m? oljeekvivalentar. Det utgjer ein
auke pa 5,8 pst. i forhold til aret fer. Produksjonen
av olje, inkludert vatgass, auka med 6,5 pst., og
gassproduksjonen dei fem farste manadene i ar er
pa same niva som i denne perioden i fjor.

Investeringane i oljesektoren var i fjor pa
58 900 millionar kroner, ein nedgang pa 11,5 pst.
fra aret for.

Statoil er no vorte eit delprivatisert selskap der
private eig 18,2 pst. Statoil vart bgrsnotert 18. juni
ved Oslo Bars og ved bgrsen i New York.

For privatiseringa vart 15 pst. av Statens direkte
gkonomiske engasjement (SD@E) selt til Statoil.
Den netto salssummen var 38 600 millionar kroner
etter skatt. Det er sett i gang eit arbeid for & selje
ytterlegare 6,5 pst. av SD@E til andre oljeselskap.

Det er vidare oppretta eit eige forvaltarselskap



for SDJE, Petoro AS. Selskapet er 100 pst. stats-
eigd og vil overta heile forvaltaransvaret for SDZE
frd 1. januar 2002. SD@E-eigardelane blir framleis
eigde direkte av staten.

Det er ogsa oppretta eit nytt selskap som skal
vere operater for rartransporten av gass fra Noreg,
Gassco AS.

Den 1. juli 2001 vart det vedteke at ordninga
med samla avsetning av gass fra norsk kontinental-
sokkel via Gassforhandlingsutvalet (GFU) som ei
mellombels ordning skal bli avvikla innanfor E@S-
omradet omgaande, og at ordninga skal avviklast
permanent fra arsskiftet.

Regjeringa har sett i gang eit arbeid med & ut-
vikle ein nasjonal strategi for forsking og teknolo-
giutvikling i petroleumssektoren.

Investeringane i elektrisitetsforsyninga var lage
0gsa i 2000, om lag 3 800 millionar kroner. | &r med
normal nedbgr reknar Noregs vassdrags- og ener-
gidirektorat no med at produksjonen vil vere
118 TWh. | 2000 var produksjonen av elektrisitet
143 TWh, som var ny rekord. Brutto kraftforbruk
var 123 TWh, det hggaste forbruket som er malt.

I meldinga om vasskrafta og kraftbalansen som
vart lagd fram i april, kom Regjeringa med fram-
legg som skal gje sikrare energiforsyning. | meld-
inga foreslo Regjeringa a seie nei til meir vasskraft-
utbygging i Saltfiellet — Svartisen-omradet. Det vart
lagt fram retningslinjer for dei kommande vass-
kraftsakene.

Regjeringa held fram arbeidet med & leggje om
energibruken og -produksjonen. | juni 2001 vart
Enova SF stifta.

I juni 2001 presenterte Regjeringa den tredje
versjonen av eNorge-planen.

Som ledd i utviklinga av infrastruktur for elek-
tronisk kommunikasjon vart det i oktober 2000 lagt
fram ein handlingsplan for breibandskommunika-
sjon. Planen blir no falgd opp.

Regjeringa har i aukande grad sett utvikling av
norsk innhald pa Internett i fokus, og det er lagt
fram ein offensiv strategi for eksport og internasjo-
nalisering av IKT-nzringa.

Lov om elektronisk signatur, som tok til a gjel-

de 1. juli 2001, har som formal & leggje til rette for
sikker og effektiv bruk av elektroniske signaturar.

eRegelprosjektet har som mal a fierne alle retts-
lege hindringar for elektronisk kommunikasjon.
Regjeringa la i august 2001 fram ein samleproposi-
sjon for Stortinget der alle departementa presenter-
te arbeid og endringar innanfor sine regelomrade.

Telenor ASA er delprivatisert og styrkt med til-
farsel av ny eigenkapital ved bgrsnoteringa
4. desember 2000. Arcus AS og A/S Olivin er del-
privatisert ved at det har komme inn nye industri-
elle eigarar.

Staten har kjgpt 15 pst. av aksjekapitalen i Eks-
portfinans.

Det neringsretta verkemiddelapparatet blir ut-
vikla vidare i trdd med dei retningslinjene som vart
trekte opp i stortingsmeldinga om statens narings-
og distriktsutviklingsfond. Det er vedteke a etable-
re eit statleg investeringsselskap, som saman med
private skal skyte inn 5 milliardar kroner til nyska-
ping i naringslivet.

Den 1. juli 2001 tok eit nytt regelverk for offent-
lege innkjap til & gjelde.

| trdd med St.meld. nr. 15 (1999-2000) er det
lagt stor vekt pa a stimulere verdiskapinga og lgnn-
semda i reiselivsnearingane. Det er etablert eit rad-
gjevande forum for reiseliv med brei deltaking fra
dei sentrale aktgrane som skal styrkje samarbeidet
mellom neeringane og styresmaktene.

Det har vore ein auke i norskregistrerte skip i
handelsflaten pa ca. 2 pst. Talet pa norske sjgfolk pa
norske skip som er registrert i Norsk Internasjonalt
Skipsregister, har gatt ned med 4,3 pst. fra 1999 til
2000. Talet pa norske sjgfolk som er tilsette pa nor-
ske skip registrert i Norsk Ordinzert Skipsregister,
har gatt ned med 2 pst. fra 1999 til 2000. Sjgtrans-
port er den mest miljgvennlege maten a transporte-
re gods pa. Sjgtransporten utgjorde 45 pst. av trans-
portarbeidet pa fastlandet i 2000.

Regjeringa la i juni 2001 fram ein handlingsplan
for auka tryggleik og beredskap langs kysten. Det
blir arbeidd vidare med a fglgje opp tilradingane et-
ter rapporten fra Sleipner-kommisjonen, bade na-
sjonalt og internasjonalt.



| fjor auka det innanlandske persontransportar-
beidet med 1,1 pst. i hgve til 1999. Personbilen stod
for om lag 74 pst. av persontransporten. Det samla
godstransportarbeidet auka med 1,2 pst. For veg-
transporten var auken fra 1999 pa 5,3 pst. Vegtra-
fikkarbeidet auka med 1,6 pst. fra 1999.

Det vart i 2000 brukt 5,9 milliardar kroner ftil
riksveginvesteringar, inklusive bompengar. Til drift
og vedlikehald av riksvegar vart det brukt 3,6 mil-
liardar kroner.

Totalt vart det registrert 126 500 nye og brukt-
importerte personbilar i 2000. Salet av personbilar
auka med 2,2 pst. i 2000 samanlikna med aret for.
Ved utgangen av 2000 var det registrert 2,3 millio-
nar bilar i Noreg, som er ein auke pa 2 pst. fra aret
for.

Det er gjennomfgrt omfattande stgyskjermings-
tiltak langs veg- og jernbanenettet, slik at faerre per-
sonar blir utsette for sterk stgy. Den lokale og re-
gionale luftforureininga fra vegtrafikken er ogsa re-
dusert som fglgje av mindre bruk av piggdekk og
strengare krav til kjgretey og drivstoff.

1 2000 vart 11 662 personar skadde og 341 drep-
ne i vegtrafikken. Det er 37 fleire drepne i 2000 enn
i 1999. Det er registrert éin person som har om-
komme i luftfartsulykker og 16 passasjerar og 4 til-
sette har omkomme i jernbaneulykker i 2000. For &
betre tryggleiken arbeider Regjeringa ut fra ein vi-
sjon for det langsiktige trafikktryggleiksarbeidet
om at ingen skal bli drepen eller livsvarig skadd.

Flytrafikken, malt i talet pa passasjerar som har
komme og reist over norske lufthamner, synte i
2000 ein nedgang pa 2,7 pst. i hgve til 1999. Over-
skottet i Luftfartsverket i 2000 var 428 millionar
kroner mot 419 millionar kroner aret fer. | verk-
semda til Luftfartsverket, dvs. utanom hovudfly-
plassen pa Gardermoen, vart det i 2000 investert for
i alt 636 millionar kroner i flyplassnettet og fly-
sikringstenesta.

Under Jernbaneverket vart det i 2000 brukt
1,2 milliardar kroner til investeringar i linja og
2,7 milliardar kroner til drift og vedlikehald.

Jernbanesektoren har vore utsett for ulykker og
driftsproblem med pafelgjande stagnasjon i utvik-

linga av jernbanetrafikken. Det siste aret er det der-
for lagt ned eit stort arbeid med a byggje opp att til-
liten til jernbanen og etablere eit nytt gjennomgaan-
de tryggleikssystem med ein kultur som sikrar at
tryggleikstenkinga heile tida skal sta sentralt i heile
sektoren.

Ved behandlinga av stortingsmeldinga om verk-
semda til NSB BA varen 2001 vart det vedteke a au-
ke innskottskapitalen i NSB BA med 2,1 milliardar
kroner for & styrkje den gkonomiske stillinga i sel-
skapet.

For & styrkje kollektivtransporten er det opna
for fleire ekspressbusslgyve i det sentrale Aust-
landsomradet.

Posten Norge BA hadde i 2000 ei samla omset-
ning pa 13,7 milliardar kroner. Resultatet for skatt
var eit underskott pa 886 millionar kroner, mellom
anna som fglgje av ei avsetning pa 1,2 milliardar
kroner til omstilling og ufarepensjon i Posten.

Konkurransen i telemarknaden aukar framleis.
Det vart i desember 2000 tildelt fire konsesjonar for
mobilkommunikasjonssystem av tredje generasjon
(UMTS). Det blir arbeidd med ein totalgjennom-
gang av regelverket pa telesektoren, mellom anna i
tilknyting til arbeidet i EU-kommisjonen med revi-
sjon av regelverket innanfor telekommunikasjon.

Med grunnlag i behandlinga i Stortinget av
St.meld. nr. 19 (1999-2000) Om norsk landbruk og
matproduksjon og jordbruksoppgjeret 2000 vart det
i januar 2001 sett i verk eit verdiskapingsprogram
for norsk matproduksjon.

I jordbruksforhandlingane mellom staten, Nor-
ges Bondelag og Norsk Bonde- og Smabrukarlag
vart partane samde om ei ny jordbruksavtale. Re-
gjeringa la fram ein proposisjon for Stortinget ba-
sert pa den inngatte avtala.

Staten og Norske Reindriftsamers Landsfor-
bund vart samde om ei ny reindriftsavtale. Innanfor
avtala vart det sett av midlar til eit eige verdiskap-
ingsprogram for reindrifta. Programmet skal omfat-
te alle sider ved reindrifta som kan gje auka verdi-
skaping i naeringa.

I samband med utbrott av munn- og klauvsjuke
i Storbritannia og fleire andre land i EU la norske



styresmakter ned eit omfattande arbeid for & hindre
at smitten kom til Noreg. Fleire sektorstyresmakter
var involverte, og ein gjennomgang av saka i etter-
tid har synt at hendinga gav nyttig erfaring som no
blir brukt i det vidare arbeidet med & sikre den
gode dyrehelsa vi har i Noreg.

I trad med den havbrukspolitiske utgreiinga fra
Regjeringa er det vedteke justeringar i rammevilka-
ra som skal leggje til rette for ein balansert struktur
og ei balansert utvikling i havbruksnaeringa.

Det er vedteke & opne for eksport av vagekval
pa visse vilkar. Det blir oppretta eit DNA-register
for vagekval, og eksporten vil bli avgrensa til land
som kan utfgre DNA-testing av importerte produkt.

Noreg har i internasjonale forum arbeidd aktivt
for ei berekraftig utnytting og forvaltning av res-
sursane i havet.

Gytebestandane av viktige arter av botnfisk i
Barentshavet, medrekna torsk, er lage. Det aukar
risikoen for darleg rekruttering. Det er derfor eit
mal & redusere fiskepresset slik at gytebestandane
kan vekse. Bestandane av sei og lodde nord for
62° N og norsk vargytande sild er derimot i god for-
fatning. Makrellbestanden er i vekst som fglgje av
felles forvaltningsstrategi mellom Noreg, EU og
Feergyane. Situasjonen for bestanden av nordsjesild
har betra seg som falgje av ein fleirarig forvalt-
ningsstrategi som er fastsett av Noreg og EU.

I Nordsjgen er situasjonen for bestandane av
botnfisk alvorleg, seerleg for torsk. Noreg og EU
har redusert totalkvotane for 2001 monaleg. I til-
legg har partane inngatt eigne avtaler om & forbetre
fangstmgnsteret i Nordsjgen.

Overfor Kommisjonen for levande marine res-
sursar i Antarktis har Noreg fatt gjennomslag for
eit framlegg om & innfare svartelisting som eit tiltak
mot ulovleg og ukontrollert fiske i internasjonalt
farvatn.

I forhandlingane mellom staten og Norges
Fiskarlag hausten 2000 om stgnadsmidlar til fiske-
ringeringa vart dei to avtalepartane einige om ei
gkonomisk ramme pa 120 millionar kroner.

Fiskeriministeren heldt i mai 2001 ei utgreiing i
Stortinget om lovbrott, kontroll og tiltak i fiskerinae-

ringa. | mai 2001 vart det ogsa fremja ein proposi-
sjon for Stortinget om kontrolltiltak i fiskeringer-
inga med det formalet & betre ressurskontrollen og
forvaltninga av dei levande marine ressursane.

Det vart i juni 2001 nedsett eit utval som skal
vurdere neerare spgrsmal rundt eigarskap til fiske-
flaten.

I lennsoppgjeret for 2000 vart det avtalt sentrale
tillegg bade for 2000 og 2001 i alle dei store for-
handlingsomrada. | dei omrada der avtalene gjev
tilgang til lokale forhandlingar er slike forhand-
lingar gjennomfarte pa vanleg mate. | det statlege
tariffomradet vart det i tillegg sett av 1 pst. av lgnns-
massen til sentrale justeringar. Midlane vart brukte
til & styrkje universitets- og hegskolesektoren.

Utvalet for tarifforhandlingssystemet — varens
vakraste eventyr — ? NOU 2001:14 la fram si innstil-
ling 1. april 2001.

Det vart sett ned eit utval av Arbeids- og admini-
strasjonsdepartementet 31. oktober 2000 for & utar-
beide forslag til stgnad til livsopphald. Innstillinga
NOU 2001:35 vart lagd fram 15. august 2001.

I drgftingane om pensjonsreguleringa i folke-
trygda i ar vart det semje mellom staten, Norsk
Pensjonistforbund, Funksjonshemmedes Fellesor-
ganisasjon og Landsorganisasjonen i Noreg om &
auke grunnbelgpet i folketrygda fra 1. mai 2001.

Staten, Kommunenes Sentralforbund og Den
norske leegeforening vart hausten 2000 samde om
avtaleverket for fastlegeordninga og rammene for
inntektsoppgjeret for 2001 for fastlegar og legar
med fylkeskommunal avtalepraksis fra 1. juni 2001.
Staten og Kommunenes Sentralforbund vart i juni i
ar samde med Norske Fysioterapeuters Forbund
og Norsk Psykologforening om nye avtaler om
driftstilskott og takstar fra 1. juli 2001.

1. mars i ar vart det presentert ein revidert til-
taksplan, kalla Nasjonalt krafttak for seniorpolitikk
i arbeidslivet, som skal styrkje plassen til seniorar-
beidstakarar i arbeidslivet.

Det er forhandla fram avtale med organisasjona-
ne til dei tilsette for a sikre medverknad og lette
omstillingsarbeidet i offentleg sektor.

Regjeringa har lagt fram ei stortingsmelding



om brann- og eksplosjonsvern, evaluering av brann-
verntiltak dei siste ti ara og framlegg til strategi og
tiltak dei neste fem ara.

Det er sett ned eit lovutval som grundig skal ga
igjennom og revidere arbeidsmiljglova med sikte
pa at ambisjonsnivaet i det farebyggjande arbeidet
pa arbeidsplassane skal hevast.

I desember 2000 vedtok Regjeringa ein hand-
lingsplan for det vidare arbeidet med samordning
av regelverk og tilsyn pa helse-, miljg- og trygg-
leiksomradet.

Det er vedteke eit felles helse-, miljg- og trygg-
leiksregelverk for petroleumsverksemda pa norsk
sokkel, som skal ta til & gjelde 1. januar 2002.

For a oppna eit mest mogleg samordna og kon-
sistent regelverk for & kunne gjennomfare tilsyn pa
tvers av dei ulike etatane, er forskriftene om kon-
troll og reaksjon i atte helse-, miljg- og tryggleiks-
lover endra fra 1. januar 2001.

For & fa til eit meir effektivt og verknadsfullt til-
syn pa brann- og eltryggingsomradet er Direktora-
tet for brann- og eksplosjonsvern og Produkt- og
Elektrisitetstilsynet vedteke slatt saman til éin etat.

Den aukande tilstrgyminga av attfgringssgkja-
rar sidan hausten 1999 held fram. Aetat prgver ut
fleire pa attfaring med tanke pa & mobilisere fleire
for arbeidsmarknaden og redusere ufgrepensjone-
ringa.

Regjeringa har arbeidd for at statsforvaltninga i
aukande grad gjer bruk av den kompetansen kvin-
ner har i leiarstillingar.

Regjeringa har sett ned eit offentleg utval som
skal ga grundig igjennom norsk konkurransepoli-
tikk og den norske konkurranselovgjevinga. Utval-
et la fram ei delinnstilling i juli 2001.

IT Fornebu har teke over dei delane av stats-
eigedommane pa Fornebu som skal brukast til det
nasjonale I1T- og kunnskapssenteret.

Regjeringa vedtok 19. juni 2001 ei ny utforming
av likningsforvaltninga i landet. Omorganiseringa,
som skal gjennomfgrast i lgpet av ein tredrsperiode,
vil fare til betre kvalitet og betre utnytting av res-
sursane i likningsarbeidet.

Stortinget vedtok varen 2001 endringar i petro-

leumsskattelova om fordeling av netto finanskost-
nader mellom land og sokkel, Ot.prp. nr. 86 (2000—
2001).

Regjeringa sette i samband med langtidspro-
grammet ned ein pensjonskommisjon som skal av-
klare hovudmal og prinsipp for eit samla pensjons-
system.

Pa bakgrunn av ein odelstingsproposisjon som
vart fremja i mars 2001, har Stortinget vedteke end-
ringar i lova om verdipapirhandel som legg til rette
for handel med varederivat i Noreg.

Pa bakgrunn av ein odelstingsproposisjon frem-
jaiapril 2001, har Stortinget vedteke endringar i lo-
va om verdipapirhandel som vil effektivisere, klar-
gjere og skjerpe forbodet mot ulovleg innsidehan-
del.

Pa bakgrunn av ein odelstingsproposisjon som
vart fremja i juni 2001, har Stortingen vedteke end-
ringar i verdipapirfondlova. Endringane er ei mo-
dernisering og oppdatering av det rettslege ramme-
verket for verdipapirfond.

Politidirektoratet, som har vore i operativ drift
frd 1. januar 2001, har ansvar for & koordinere og
styre den samla politiinnsatsen.

Vidare er det fra 1. januar 2001 oppretta seks
kriminalomsorgsregionar som skal ha ansvaret for
straffegjennomfgringa og vidareutviklinga av feng-
selsvesenet og kriminalomsorga i fridom. Det er
ogsa vedteke ei ny straffegjennomfaringslov.

Arbeidet i Regjeringa med a sikre ei raskare av-
vikling av straffesaker har vore hggt prioritert, og
det er gjennomfgrt bade lovendringar og rutine-
endringar for & oppna det.

Regjeringa har i serleg grad retta merksemda
mot kriminalitet blant barn og unge. Det er utar-
beidd ein heilskapleg tiltaksplan som tek sikte pa &
styrkje innsatsen i hgve til barn og unge som gjer
lovbrott.

Regjeringa har sett i verk malretta tiltak mot
vald, seerleg vald mot kvinner. Den nye valdsoffer-
erstatningslova, som tok til & gjelde 1. juli 2001, har
styrkt stillinga til valdsoffera.

Regjeringa har vore oppteken av a styrkje retts-
tryggleiken i samfunnet. Det er vedteke & opprette



ein gjenopptakingskommisjon, som skal avgjere
om ein skal tillate gjenopptaking av ei straffesak.
Vidare er det gjennomfgrt lovendringar og andre
tiltak for & styrkje rettane til dei varetektsfengsla pa
omrade som har vore kritiserte av Torturoverva-
kingskomiteen. Det er sett ned eit utval som skal
gjennomga konkurranseforholda blant advokatar
og rettshjelparar med det siktemal a gjere juridiske
tenester rimelegare og lettare tilgjengelege for folk
flest.

Etter framlegg fra Regjeringa er det vedteke
lovendringar som inneber ei klargjering og skjer-
ping av det eksisterande forbodet mot vapen pa of-
fentleg stad.

Det er lagt fram og vedteke lovendringar som
gjer at nye reglar om seerreaksjonar overfor farlege
tilreknelege og utilreknelege lovbrytarar kan tre i
kraft fra 1. januar 2002.

I samband med erstatningsoppgjeret til norske
statsborgarar som sat i japansk fangenskap under
den andre verdskrigen, er det hittil lgyvd 35 millio-
nar kroner til erstatningsutbetalingar.

Regjeringa har lagt fram stortingsmelding om
redningshelikoptertenesta.

Arbeidet med a falgje opp innstillinga fra Sar-
barhetsutvalget er godt i gang.

Konsultasjonar mellom kommunesektoren og
staten om det gkonomiske opplegget for kommu-
nesektoren er innfgrt som ei permanent ordning.

Endringar i inntektssystemet er behandla av
Stortinget varen 2001 og blir sette i verk i perioden
2002-2006.

Nye gkonomifgresegner for kommunesektoren
tok til & gjelde fra 1. januar 2001. Under dette er
KOSTRA innfgrt som obligatorisk rapporteringssy-
stem for rapportering frd kommunesektoren til sta-
ten.

Ny lov om fastsetjing og endring av kommune-
og fylkesgrenser er vedteken av Stortinget varen
2001 og tek til a gjelde fra 1. januar 2002.

Vallovutvalet har lagt fram forslag til ny vallov-
gjeving.

I stortingsproposisjonen om lokaldemokrati,
velferd og gkonomi i kommunesektoren 2002 vart

det fremja ei rad framlegg om redusert detaljsty-
ring av kommunesektoren.

Regjeringa har fegd opp tiltaka som vart varsla i
En solidarisk boligpolitikk — Veier mot malet, som
vart lagd fram i juli 2000.

Det er sett i verk tiltak for & fa ei enklare og
raskare behandling av byggjesaker, m.a. gjennom
enklare dokumentasjon av byggjesaker og at pro-
sjektet Byggsek, som legg til rette for elektronisk
behandling av plan- og byggjesaker, er sett i verk.

Ny stortingsmelding om distrikts- og regional-
politikken er lagd fram. Sterke arbeidsmarknads-,
bu- og serviceomrade og ei eiga satsing pa smasam-
funna star sentralt i den nye distrikts- og regional-
politikken.

Regjeringa har vedteke retningslinjer for lokali-
sering av statlege arbeidsplassar og tenestepro-
duksjon. Eit viktig prinsipp er at etablering av nye
statlege arbeidsplassar skal lokaliserast utanfor Os-
lo. Unntak fra dette prinsippet skal grunngjevast
seerskKilt.

Det er sett i gang ei utgreiing om dei samla ef-
fektane sektorpolitikken har pa regional utvikling.
Formalet er a styrkje samordninga av distrikts- og
regionalpolitikken.

Regjeringa la sist desember fram ei stortings-
melding om nasjonale minoritetar i Noreg — om
statleg politikk overfor jgdar, kvenar, rom, romani-
folket og skogfinnar.

Regjeringa la i august fram ei ny prinsippmeld-
ing om samepolitikken.

Den 1. januar 2001 vart ansvaret for & behandle
klager i asyl- og andre utlendingssaker overfert fra
Justisdepartementet til den nye uavhengige Utlend-
ingsnemnda. Formalet var a styrkje rettstryggleik-
en til sgkjarane og ta einskildsaker ut av departe-
mentet. P4 same tid vart ansvaret for utlendings- og
statsborgarlova overfgrt fra Justisdepartementet til
Kommunal- og regionaldepartementet.

Mellom anna pa grunn av stor tilstreyming av
asylsgkjarar er saksbehandlingstida i asyl- og andre
utlendingssaker vorten for lang. Regjeringa har pa
bakgrunn av det sett i verk fleire tiltak for & betre
situasjonen.



Stortinget behandla varen 2001 stortingsmeld-
inga om asyl- og flyktningpolitikken i Noreg. Regje-
ringa arbeider no med & fglgje opp tiltaka i meldin-
ga.

4900 av dei rundt 8 000 flyktningane fra Kosovo
som fekk kollektivt vern i 1999, har no vendt tilbake
til Kosovo (per 1. juli 2001). Regjeringa fagreset at
resten av dei som ikkje blir innvilga opphald, frivil-
lig vender tilbake til Kosovo.

Det er lagt fram ein odelstingsproposisjon om
ny miljsvernlov pa Svalbard.

Eit moderniseringsprosjekt ved nikkelverket i
Petsjenga pa Kola er realisert med norsk gkono-
misk stgnad. Nar prosjektet er gjennomfart, vil det
redusere utsleppa av svoveldioksid og giftige tung-
metall med om lag 90 pst.

Det kommunale miljgvernarbeidet styrkjast ved
a gje kommunane sterre avgjerdsmakt pa miljg-
vernomradet gjennom ei gradvis overfgring fra
2002 til 2005.

Regjeringa har lagt fram ei stortingsmelding
om biologisk mangfald.

Regjeringa oppnemnde i april eit lovutval som
skal greie ut om lovgrunnlaget for biologisk mang-
fald i Noreg.

Regjeringa har lagt fram ei stortingsmelding
om friluftsliv. Strandsonesatsinga er fgrt vidare.
Skjergardsparken ved Lindesnes er opna.

Store verneplansaker som Verneplan barskog
Nord-Norge, Verneplan vatmarker Nordland, Ver-
neplan barlind/kristtorn Vest-Norge og Verneplan
rike lgvskoger Nordland er sluttferte. Arbeidet
med ein nasjonal marin verneplan er sett i gang.

Eit framlegg om a opprette nasjonale laksevass-
drag og laksefjordar er sendt pa hgyring.

Det er sett i gang ei forsgksordning med plan-
styrt motorferdselsforvaltning i atte kommunar.

Regjeringa vedtok i februar ei avgrensing av
omradet der ulv skal kunne etablere seg i par og fa-
miliegrupper. Med grunnlag i soneringa og utvik-
linga i ulvebestanden vart det i var felt ulv, mellom
anna ei familiegruppe utanfor forvaltningsomradet.
Det er i 2001 sett i gang ei prgveordning der staten
tilbyr seg a leige jaktrett innanfor reviromradet for

ulv. Vidare er nye forskrifter om lisensjakt pa ulv
ute pa brei hgyring.

Regjeringa la i februar fram stortingsmeldinga
Regjeringens miljgvernpolitikk og rikets miljgtil-
stand.

Regjeringa er oppteken av a lgyse dei miljgut-
fordringane som dei store byane star overfor. Det
er etablert samarbeid med dei starste byane for a
fremje mangfaldige og levande lokalmiljg, milje-
vennleg og helsefremjande bytransport, naeringsut-
vikling og kultur- og friluftsliv.

I 2000 vart det oppretta 1900 nye barnehage-
plassar.

Regjeringa har lagt fram og fatt vedteke nye
og tidsrette reglar for fastsetjing av barne-
bidrag. Barnelova er ogsa endra slik at reiseut-
gifter ved samveer normalt skal delast mellom for-
eldra.

Regjeringa har lagt fram forslag til ny barne-
trygdlov til erstatning for lova fra 1946.

Regjeringa har foreslatt ei godkjenningsord-
ning for private barnevernsinstitusjonar for & sikre
rettstryggleik for barnevernsklientane og eit fagleg
godt tilbod.

Regjeringa er oppteken av & na barn med at-
ferdsproblem. Regjeringa er derfor i gang med a
opprette eit senter for atferdsforsking knytt til Uni-
versitetet i Oslo.

Regjeringa la i desember 2000 fram ein hand-
lingsplan mot kjgnnslemlesting.

Regjeringa har fglgd opp Handlingsplanen mot
tvangsekteskap. Ogsa i 2001 er det lgyvd midlar til
prosjekt i regi av minoritetsgrupper og organisasjo-
nane deira til arbeid mot tvangsekteskap.

I april 2001 kom Regjeringa med framlegg til re-
vidert likestillingslov.

Regjeringa har sendt ut eit hgyringsnotat som
skisserer ulike matar a ga fram pa for a fa fleire
kvinner inn i styre i naeringslivet.

Regjeringa la i mars 2001 fram ei stortings-
melding om livskvalitet for lesbiske og homofile i
Noreg. Regjeringa har auka den gkonomiske stgna-
den til Landsforeningen for lesbisk og homofil fri-
gjering. | april 2001 la Regjeringa fram eit forslag



om innfering av stebarnsadopsjon for homofile
partnarar. Stortinget vedtok lova i juni i ar.

Det har vore ein kraftig vekst i sjukefraveeret si-
dan 1994, og det har aldri vore hggare enn det er i
dag. Veksten i sjukefraveeret har likevel gatt ned
det siste aret. Talet pa personar med ufgrepensjon
er hagt.

For a snu utviklinga med stadig sterre sjukefra-
veer og stadig fleire ufgrepensjonistar har Sand-
man-utvalet (NOU 2000:21) foreslatt ei rekkje til-
tak. Regjeringa har arbeidd med & fglgje opp innstil-
linga.

Det er lagt fram ein handlingsplan for gkono-
misk og sosial tryggleik.

Opptrappingsplanen for psykisk helse 1999-
2006 har vorte fglgd opp i trad med intensjonane i
Stortinget, jf. St.prp. nr 63 (1997-98).

Lova om spesialisthelsetenester og lova om pa-
sientrettar, som m.a. gjev pasientar rett til ngdven-
dig helsehjelp fra spesialhelsetenesta og rett til fritt
a velje sjukehus, er sette i kraft.

Regjeringa har sett i gang arbeid med omorga-
nisering av forvaltning og tilsyn pa matomradet.

For & vidareutvikle og styrkje grunnskoleopplee-
ringa og den vidaregdande oppleringa tilpassa den
enkelte elev, deltek alle fylkeskommunar og mange
kommunar og skolar i ei brei satsing pa lokalt ut-
viklingsarbeid og i forsgk som det er teke initiativ
til lokalt og sentralt. Satsinga rettar seg sarleg mot
utvikling av elev- og leerarrolla gjennom fleksibel
organisering, variert bruk av arbeidsmatar og vur-
deringsformer.

I mars 2001 gjorde Kyrkje-, utdannings- og for-
skingsdepartementet og lerarorganisasjonane av-
tale om forsgk med ulike modellar for organisering
av skoledagen og arbeidstida til leerarane. Hovud-
malsetjinga med forsgka er a betre kvaliteten pa un-
dervisninga gjennom blant anna auka elevkontakt,
auka fleksibilitet og betre ressursutnytting. Forse-
ka tok til 1. august 2001 og gar over to ar.

Regjeringa har sett i verk serskilde tiltak for &
auke rekrutteringa til leerarutdanninga og til tek-
nisk-naturvitskaplege fag.

Regjeringa har fastsett nye opptaksreglar som

gjer det mogleg & bli teken opp til hggare utdan-
ning pa grunnlag av realkompetanse. Til opptak
hausten 2001 var det nezerare 5000 som har bede
om ei slik vurdering.

Det er fordelt 20 professorat som er gyremerkte
for kvinner, til universiteta og sju hggskolar. Etter
segknad fra institusjonane har Kyrkje-, utdannings-
og forskingsdepartementet tildelt professorstilling-
ane til fagomrade der mindre enn 10 pst. av profes-
sorane er kvinner.

Kompetanseutviklingsprogrammet er ein viktig
del av Kompetansereforma og byggjer pa avtaler
mellom partane i arbeidslivet i samband med inn-
tektsoppgjera i 1999 og 2000. Programmet rettar
seg mot verksemder, organisasjonar og einskild-
personar som vil medverke til nyskaping og utvik-
ling innanfor marknaden for etter- og vidareutdan-
ning. | 2001 var det neerare 550 prosjektsgknader
under dette programmet.

Vaksenoppleringsinstituttet vart oppretta 1. ja-
nuar 2001 ved ei samanslaing av Norsk fiernunder-
visning, Norsk vaksenpedagogisk forskingsinstitutt
0g Statens ressurs- og vaksenopplaeringssenter.

Det er inngatt ei samarbeidsavtale mellom
NORAD og Kyrkje-, utdannings- og forskingsdepar-
tementet om arbeid med utdanningsbistand. De-
partementet har vidare etablert eit direkte samar-
beid med utdanningsdepartementa i Zambia og Ne-
pal.

I samband med Revidert nasjonalbudsjett 2001
la Regjeringa fram ein plan for ei kraftig opptrap-
ping for forskinga.

Tilskottsordninga FUNN (Forsking og utvik-
ling i eit nyskapande nezringsliv), som skal styrkje
forskingsinnsatsen i naringslivet, vart oppretta
1. juli i &r. 200 millionar kroner blir delte ut. Fra juli
2001 vart kapitalen i Fondet for forsking og nyska-
ping auka med 2,5 milliardar kroner til i alt 10 mil-
liardar kroner. Avkastninga fra fondet skal styrkje
langsiktig, grunnleggjande forsking.

Oppslutninga om Den norske kyrkja held seg
stabil. Om lag 86 pst. av befolkninga er medlem-
mer. Det er stor oppslutning om kyrkjelege hand-
lingar som dap, konfirmasjon, vigsel og gravferd,



medan deltakinga ved ordinaere gudstenester er
generelt sett 1ag i forhold til medlemstalet.

Stortinget har vedteke endringar i gravferdslo-
va. Endringane, som vart sette i verk fra 1. juli 2001,
gjev enklare reglar for behandlinga av ein del saker
som er knytte til gravferdsforvaltninga.

Det er oppretta eit senter for internasjonal for-
midling av norsk samtidskunst, som skal gje nor-
ske biletkunstnarar betre hgve til & kunne ta del i
internasjonalt samarbeid.

Norsk museum for fotografi, Preus fotomu-
seum, vart opna i Horten i mai 2001.

Det er utlyst ein anbodskonferanse om statleg
kjgp av tilgang til ein nasjonal kunnskapsbase i digi-
tal form for bibliotek- og undervisningssektoren.

Det er vedteke at Norsk Arkitekturmuseum
skal fa nye lokale i den tidlegare bygningen til No-
regs Bank i Oslo, og at det skal byggjast eit tilbygg
som er teikna av arkitekt Sverre Fehn.

Norsk filmfond, som forvaltar dei statlege til-
skottsordningane til filmproduksjon, vart oppretta
1. juli 2001.

14

Det er fastsett endringar i reglane i kringkas-
tingsforskriftene for sponsing i kringkasting.

Det er utlyst konsesjon for analogt riksdekkjan-
de reklamefinansiert fijernsyn for perioden 2003-
2009 og konsesjonar for digitalt bakkesendt fjern-
syn. Siktemalet er at befolkninga skal fa eit breitt
og variert fjernsynstilbod.

Lotteritilsynet, som m.a. skal kontrollere pen-
gespel og lotteri som blir tilbodne i Noreg, vart opp-
retta 1. januar 2001. Det er lagt til Fgrde.

Vikingskipet pa Hamar vart etablert som nasjo-
nalanlegg for skayter i desember 2000.

Det er etter framlegg fra Regjeringa vedteke ei
lovregulering av organisert kampidrett som tillet
knockout.

For 2001 utgjer delen av overskottet fra Norsk
Tipping AS til idrettsformal 824,5 millionar kroner.
Av dette er 408,3 millionar kroner disponert til
idrettsanlegg, 289,5 millionar kroner til Norges
Idrettsforbund og Olympiske Komité, 82,4 millio-
nar kroner til direkte tilskott til arbeid for barn og
unge i lokale idrettslag og 43,8 millionar kroner til
andre idrettsformal.

Gjeve pa Oslo Slott 5. oktober 2001

Under Var hand og riksseglet




